
TUTU JUDA 1 i TUTU JUDA 4

TUTU CHANI TAARA
CHAHNU JUDA

Ni taa ra Juda tutu ya chi ñivi ra Ndioo
1Yuhu ra Juda yani ra Jacobo taa tutu ya chihin

ndo. Musu ra Jesucristo cui. Tachi yu tutu ya
chihin maan ndo, ta ñivi Ndioo cuu ndo, vati ni
nacachi ra Ndioo chihin ndo. Cuni mani ra Ndioo
sutu yo chihin ndo, ta cumi vaha ra Jesucristo
chihinndo. 2Nacua cundahvi ini ca ra chihinndo,
tana cua coovii ca animando, tana cua cunimani
ca ra chihin ndo.

Cuhva sandahyu ñahan ñivi
(2 Pedro 2.1‑17)

3 Yani xaa, nu quichi quivi cuni xain tai tutu
chihin ndo yoso cuhva cha ni sanduvaha tahan ra
Ndioo anima ndo. Tacan ni cuni yu savahi, soco
quechaha chite ti nini xaan ca cua tai inga tuhun
chi ndo. Cati tuhin chi ndo ti cua sanini ndo, ta cua
cati tuhun vaha ndo tuhun ni chinu ini ndo, vati
iin tuhun ni chaha ni cati tuhun ra Ndioo tuhun
vaha ra chi ñivi ra. 4Tacan ni cua sanini ndo, vati
cha ni sandahyu ñahan ñivi chi ndo, ta iyo tahan
ñi chi ndo icaa ni, soco ña cati cachin ñi ñaan tiñu
ndacu ñi, vati ña sacahnu ñi chi ra Ndioo. Iti chata
cha cati tutu Ndioo ti cua cutuni ñi cha tacan, ta
cha cati ñi ti vaha cha cua coo yo ndavaha ni chi
tahan yo inga chiyo. Tacan cati ñi, vati chito ñi ti
iyo xaan tumanini chi ra Ndioo, ta cati ndico tucu
ñi ti ñahni yavi ndaa ra cuu chitoho yo. Ñahni yavi
ndaa ra chahnu Jesucristo, cati ñi.

5 Chito vaha ndo cha cua cati yu, soco cuni yu
sacoto ndico tuqui chi ndo ti sacacu ra chahnu
chi ñivi Israel nu ni chacoo ñi chi tu ndoho ñuhun
Egipto iti chata tiempu chahnu. Cundee quee ñi
tican, socondoyoñuhun suhvañi savahara, vati ña
chinu ini ñi chi ra. 6 Cha ni saha ra Ndioo cuenda
chi run tatunNdiooni savahandavahani iti chata,
vati saña run tiñu savaha run, ta quee run nu ni
chacoo run chi ra Ndioo. Vitin iyo run nu naan
nu ni tihi ra chi run, ta cha nuhni run chi cadena
caa ndihi ni quivi, ta tican cua ndoo run nda cua
nda quivi cua cutuni run. 7Ta ni cuhva ni chacoo
tahan ñivi ñuun Sodoma chi ñivi ñuunGomorra chi
ñivi iyo ñuun iyo yatin ticannuni quichi quivi, vati
savaha tahan ñi ndavaha ni. Mani cha cusii ini ñi
coo ñi ñahan ndavaha ni chi ñi ñahan tahan ñi inga
chiyo cuni ñi, ta ta ni cuhva cuni ra rai cusii ini ra
coo ra ndavaha ni chi ra rai inga chiyo. Chacan
cuu cha ni cutuni ñican, ta ni cayu ñi chi ñuhun
xaan, vati tacan ni cua coto ñivi ti cua cutuni ñi,
tu cua savaha ñi ndavaha ni.

8Tani cuhva iyoñivi sandusacachihinndovitin.
Ndehe tahan ñi ñumahna, vati tacan ni nducu ñi
tu ndee ini cha cua savaha ñi ndavaha ni, soco ña
tasoho ñi chi ra Ndioo, ta cahan ñi ndavaha ni chi
tatun Ndioo. 9 Iti chata cahan ra Miguel ra tatun
chahnu ra Ndioo chi run cuihna yoso cuhva cua
coo iquin cuñu ra Moisee. Quivi can cahan yuhu
xaan ra chi run, soco ña cuni ra cahan ra ndavaha
ni chi run, ta ni ña tachi tuni ra chi run, vati tatun
Ndioo cha ni cuu run. Ndicha cuii cati ra chi run ti
maan ra chahnu cua tachi tuni chihin run, cati ra,
10 ta ñivi sandusaca chi ndo―cahan soho ñi, vati
cati ñi ti ña vaha ñaan cha cuu cha ña chito ñi. Iyo

ñi cuhva iyo ri quiti cuhu, ta ñahni cha chini tuni
iyo chi ñi. Chacan cuu cha ndoyo ñuhun ñi.

11 Cua coo tu ndoho chi ñican, vati ndacu ñi
ndavaha ni cuhva ni savaha ra Caín iti chata.
Ndacu ñi ndavaha ni cuhva ni savaha ra Balaam
iti chata, vati mani cha cuni tahan ñi cha cua
coo yahvi ñi. Cua ndoyo ñuhun ñi, vati cuni cani
tahan ñi chi ra Ndioo cuhva ni cani tahan ra Coré
chi ra iti chata. 12 Iyo tu ca nuun chi ndo, vati
sacahnu ndo vico chi tahan ndo cuenda ra Ndioo,
ta natahan tahan ñican chi ndo. Ña tichaha ni ñi
cha yaha cuhva chachi ñi, ta mani chi maan ñi
cumi ñi. Sava ta cua iin vico savi cha sacuhun
tati cuu ñi. Sava ta cua iin yutun cha ñahni chiti
chi cuu ñi, ta cha ni queta quivi cha cua coo chiti
chi. Sava ni ta cua chacan cuu ñi, vati ñahni yavi
ndaa ñi cuenda ra Ndioo, ta cha ndoyo ñuhun cuii
ñi cuenda ra. 13Cuahaxaanndavahani chandacu
ñi. Chacan cuu cha iyo xaan tu ca nuun chi ñi.
Cuaha xaan chica cuu ñi, vati cha saña ndaha ñi
tuhun ndicha ra Ndioo. Chacan cuu cha cha iyo
vaha nu naan nu cua coo ñi ndihi ni quivi ndihi ni
tiempu.

14 Cuenda maan ñi ni cahan ra Enoc tiempu
chahnu. Iti nuun ra Adán ni chacoo ra, ta cahan
ra cuenda ra Ndioo. Cati ra ti chito ra ti cua quichi
ra chahnu, ta tuvi xaan ra tatun Ndioo cua quichi
chihinra. 15Cuaquichi ra, vati cua tachi tuni rachi
ndihi ñivi ndacu ndavaha ni. Cua cutuni ñi, vati
cuaha xaan ndavaha ni ndacu ñi, ta cuaha xaan
ndavaha ni cahan ñivi can chi ra Ndioo, vati ña
cuni ñi chi ra, cati ra Enoc iti chata. 16Ñican, ñivi
sandusaca chi ndo―cahan xaan ñi, ta ña ndoo ñi
vaha. Ndacu ñi cuhva cuni maan ñi. Cuaha xaan

cahanñi, vati rai xaan cuni ñi. Savixin ñahanñi chi
ñivi, vati tacanni cua coo cha vaha chi ñi, saxini ñi.

Chaha ra Juda cha chini tuni chi ñiviNdioo
17Ndioho yani xaa, cua cuñuhun ini ndo tuhun

ni cati tuhun tatun ra chahnu Jesucristo nu quichi
quivi, 18 vati cati ra chi ndo ti nu cua ndihi quivi
ya cua sacateni ñivi chi ñivi Ndioo, ta cua savaha
ñi cuhva cuni maan ñi, vati ña cua sacahnu ñi chi
ra Ndioo, cati ra. 19Cua sandusaca ñi. Cua cuni ñi
ndavaha ni cuhva cuni ñivi ñuñivi, ta ñahni ra Tati
Ndioo cua coo chi ñi.

20Ndioho yani xaa, na cua sanini ndo chi ndo, ta
cua cuinu vaha ini ndo tuhun ra Ndioo. Tacan ni
cua coo ii ndo chi ra. Cua cahan ndo chi ra Ndioo
cuhva cua tindee ra Tati Ndioo chi ndo. 21Na cua
sacuenda ndo suvi ni chi maan ndo, vati tacan ni
cuni ra Ndioo chihin ndo, ta na cua cuatu vaha
ndo chi ra chahnu Jesucristo. Tacan ni cua coo
nditondochi randihiniquivindihini tiempu, vati
iyo tu ndahvi ini chi ra.

22 Cua cati tuhun vaha ndo chi ñivi saxini xaan
suhva cuenda raNdioo. 23Cua sacacundo chi inga
ñivi,vati cua tavandochiñinucuandoyoñuhunñi.
Cua cundahvi ini ndo chi inga ñivi, soco cuenda ni
cua tindee ndo, coto cua saxini ndo ti vaha xaan
iyo ndavaha ni ndacu ñi.

Sacahnu ra Juda chi ra Ndioo nu ndihi tutu ya
24Maan ra Ndioo cuu ra cua tindee chi ndo, ta

ña cua savaha ndo ndavaha ni. Maan ra cuu ra
cua cati ti cua yaha ndo iti nuun ra quivi cua tachi
tuni ra chi ñivi, ta cua cusii ini ndo, vati ñahni
cuati cua coo chi ndo. 25 Iin tuhun ni maan ra
cuu ra sanduvahaanimayo, vati tindee ra chahnu
Jesucristo chi yo. Maan ra cuu ra cahnu xaan, ta

chi maan ra cua sacahnu ndihi ñivi. Chi maan ra
iyo tu ndee ini, ta chi maan ra iyo ndatu. Tacan ni
chacoo ra iti chata cha ña ta quetuvi ñuhun ñuñivi,
ta tacan ni iyo ra vitin, ta tacan ni cua coo ra iti
nuun. Na cua cuu chi tacan ni.

